
YAKE KISHIYANTARTA

Wallafar: Babban Malami

AbdulAzeez Bin Abdullahi Bin Baaz

Godiya ta tabbata ga Allah Shi kadai, tsira da aminci
su tabbata ga wanda babu wani annabi a bayansa, da
alayen sa da sahabban sa.

Bayan haka: A yayin da ingantacciyar akidah ta
kasance ita ce asalin Musulinci, kuma tushen addini,
sai na ga cewa yana daga abu mai muhimmanci yin
magana akan wannan batun, da kuma yin rubutu da
wallafa domin bayaninsa da kuma fayyace shi.

Abu ne da yake sananne akan dalilai na shari’a daga
Alkur’ani da Hadisi: Cewa ayyuka da maganganu suna
ingantane kuma a karbe su idan suka kasance daga
ingantacciyar akidah. Amma idan akidah ta kasance
gurbatacciya, to fa duk abinda ya rassantu daga gare
ta na ayyuka da maganganu ya zama batacce, kamar
yadda Allah - Madaukakin Sarki - Ya ce:

{Kuma wanda ya kafirta daTmani to, lalle ne aikinsa
ya baci, kuma shi, a cikin L3hira, yanda daga masu




hasara.} [al-Ma'ida: 5].

Kuma Allah - Madaukakin Sarki - Ya ce:

{Kuma hakika an yi wahayi zuwa gare ka da kuma
zuwa ga wadanda suke a gabaninka, "Lalle idan ka yi
shirki hakika aikinka zai baci, kuma lalle za ka kasance
daga masu hasara."} [al-Zumar: 65],

Kuma ayoyi da suka zo da wannan ma’anar suna da
yawa. Kuma tabbas littafin Allah mabayyani da sunnar
Manzon Sa amintacce - mafificin salati da aminci su
tabbata a gare shi daga Ubangijin sa -; sun yi bayani
akan akidah nagartacciya tana dunkule ne a cikin
abubuwa shida, su ne kamar haka: Imani da Allah, da
Mala’iku da Littattafai da Manzanni da ranar lahira da
kuma kaddara alkhairin ta da sharrin ta. To wadannan
abubuwa shida, su ne tushen akidah ingantacciya,
wadanda littafin Allah mai buwaya ya sauka da su,
kuma Allah Ya aiko Manzon shi (Annabi) Muhammad
- tsira da aminci su tabbata a gare shi - da ita.

Kuma tabbas dalilai masu yawa sun zo akan
wadannan tushen guda shida a cikin Alkur’ani da
kuma sunnah ingantacciya, daga cikin haka abinda
zaizo domin buga misali:

Na farko: Dalilai daga Alkur’ani; daga cikin su akwai
fadin Allah - Mai girma da daukaka -:

{Bai zama addini ba ddmin kun jliyar da fusk&kinku
wajen gabas da yamma, kuma amma addini shi ne ga
wanda ya yiTmani da Allah da Ranar Lahira da mala'iku
da Littattafan (sama) da Annabawa.} [al-Bakara: 177].

Da fadinSa Allah - tsarki ya tabbatar maSa Ya
daukaka -:

{Manzon Allah ya yi Tmani da abin da aka saukar
zuwa gare shi daga Ubangijinsa, da miiminai.
Kéwanensu ya yi Tmani da Allah, da mala'ikunSa, da
littattafanSa, da manzanninSa. Bd mu rarrabéwa a
tsakanin daya daga ManzanninSa".} [al-Bakara: 285].

Da fadinSa - tsarki ya tabbatar maSa -:

{Ya kii wadanda suka yi imani! Ku yi Tmani da Allah
da Manzonsa, da Littafin da Ya sassaukar ga
ManzonSa da Littafin nan wanda Ya saukar daga

gabani. To, wanda ya kafirta da Allah da mala'ikunSa,
da LittattafanSa, da ManzanninSa, da Ranar L3hira, to,




lalle ne ya bace, bata mai nisa.} [al-Nisa'i: 136].

Da fadinSa - tsarki ya tabbatar maSa -:

{Ashe, ba ka sani ba, lalle ne Allah Yana sanin abin
da yake a cikin sama da kasa? Lalle ne wancan yana
cikin Littafi, lalle wancan ga Allah mai sauki ne.} [al-
Hajj: 70].

Na biyu: Dalilai daga Sunnah; Daga ciki akwai hadisi
ingantacce shahararre wanda Muslim ya ruwaito shi a
Sahihin dinsa cikin hadisin sarkin muminai Umar dan
al-Khaddab - Allah Ya yarda da shi -, cewa (Mala’ika)
Jibrilu - aminci ya tabbata a gare shi - ya tambayi
annabi - tsira da amincin Allah su tabbata a gare shi -
dangane da imani, sai ya ce da shi: «Imani: (shi ne) ka
yi imani da Allah, da mala'ikunSa da littattafanSa, da
ManzanninSa, da ranar lahira, kuma ka yi imani da
kaddara: alkhairinta da sharrinta»'. Hadisi, Kuma
Bukhari da Muslim- tare da banbanci kadan - sun fitar
da shi cikin hadisin Abu Huraira - Allah Ya yarda da shi

Kuma yana karkasuwa daga cikin wadannan tushan
guda shida: Dukkan abinda yake wajaba musulmi ya
kudurce shi, ya kuma yi imani da shi, na hakkin Allah -
Mai girma da daukaka -, da al’amarin lahira, da wanin

1 Muslim ne ya fitar da shi (8).

haka na al'amuran gaibu, wanda Allah - Mai girma da
daukaka - Ya bada labarin sa, da ManzonSa - tsira da
amincin Allah su tabbata a gare shi -

Bayanin wadannan asali guda shida shi ne kamar
haka:

ASALI NA FARKO: Imani da Allah -
Madaukakin Sarki -, hakan kuma yana
kunsar abubuwa da dama; daga cikinsu

akwai:

Shi imani (da Allah) yana kunsar al'amurra da
dama; daga cikinsu: Imani da cewa Shi ne Ubangiji na
gaskiya wanda Ya cancanci bauta banda waninSa;
saboda kasantuwar Sa Mahaliccin bayi, Mai kyautata
musu, Mai tsayuwar akan arzukansu, Masanin sirrin
su da kuma zahiri su, kuma Mai iko akan bada lada ga
mai biyayya a cikin su da kuma yin ukuba ga wanda ya
saba a cikin su.

Hakika Allah Ya halicci mutum da aljan saboda
wannan bautar, kuma Ya umarce su da ita, kamar
yadda Allah - Madaukakin Sarki - Ya fada:

5yl Gs 355 o2 pile )l G @ 030 V) 215 ST Els 1)
(@ Gl 5413 86315 A3 @ 052k ol
{Kuma Ban halitta aljannu da mutane ba sai domin

su bauta Mini,
Ba na nufin wani arziki daga garesu, kuma ba na

nufin su ciyar dani,

{Lalle Allah, ShT ne Mai azurtawa, Mai kon yi, Mai
cikakken karfi.} [al-Zariyat: 56-58].

Kuma Allah - Madaukakin Sarki - Ya ce:

{Ya ku mutane! Ku bauta wa Ubangjinku, Wanda
Ya halicce ku, kii da wadanda suke daga gabaninku,
tsammaninku ku kare kanku!,

{Wanda Ya sanya muku kasa shimfida, kuma sama
gini, kuma Ya saukar da ruwa daga sama, sa'an nan Ya
fitar da abinci daga 'ya'yan itdce game da shi, sabdda
ku. Sabdda haka kada ku sanya wa Allah wasu
kishiydyi, alhali kuwa kuna sane.} [al-Bakara: 21-22].

Hakika Allah Ya aiko Manzanni, kuma Ya saukar da
littattafai, domin bayanin wannan gaskiyar, da kuma
kira zuwa gare ta da kuma tsawatarwa daga abinda
yake kishiyantar ta, kamar yadda Allah - tsarki ya
tabbata a gare Shi - Ya ce:

£ 2B 1 \)w\y.&\dw )u\§3wmﬁ
{Kuma lalle ne, hakika, Mun aika a cikin kdwace
al'umma da wani Manzo (ya ce): "Ku bauta wa Allah,

kuma ku nisanci dagtitu."} [al-Nahl: 36].
Kuma Allah - Madaukakin Sarki - Ya ce:




{Kuma ba Mu aiki wani Manzo ba a gabaninka face
Muna yin wahayi zuwa gare shi, céwa "Lalle ne Shi,
babu abin bautdawa face Ni, sai ku bauta Mini."} [al-
Anbiya: 25].

Kuma Allah - Mai girma da daukaka - Ya ce
V1,255 W o oS5 50 0 21 Bt el s )

{A. L.R. Littafi ne an kyautata dydyinsa, sa'an nan
an bayyana su daki-daki, daga wurin Mai hikima, Mai
kididdigewa,

{Kada ku baut3d wa kdowa face Allah. Lalle ne ni a
gare ku mai gargadi ne kuma mai bushara daga gare
Shi} [Hud: 1, 2].

Kuma hakikanin wannan ibadar: Ita ce kadaita Allah
- tsarki ya tabbata a gare Shi- da dukkanin abinda bayi
suke bauta da shi; na addu’a, da tsoro, da kauna, da
sallah, da azumi, da yanka, da bakance, da wanin haka
na nau’ukan ibada, ta fuskar kankan da kai gare Shi da
kwadayin lada, da kuma tsoron ukubar Sa tare da
cikakken so gare Shi da kaskantar da kai ga girman Sa.

Wanda ya yi la’akari da Alkur’ani mai girma zai
samu mafi yawan sa ya sauka ne akan wannan asali
mai girma; kamar fadin Allah - Mai tsarki da daukaka

{Mun saukar da littafi a gareka da gaskiya to sai ka
bautawa Allah kana mai tsarkake Addini a gare Shi}

{To, addini tsarkakakke na Allah ne, kuma
wadanda suka riki wadansu majibinta, ba Shi ba, (suna
céwa) "Ba mu bauta musu ba face domin su kusantar
da mu zuwa ga Allah, kusantar daraja." Lalle Allah na
yin hukunci a tsakaninsu ga abin da suka zama suna
sabawa a cikinsa. Lalle Allah ba Ya shiryar da wanda
yake mai karya, mai kafirci} [al-Zumar: 2-3].

da fadinSa Allah - tsarki ya tabbatar maSa Ya
daukaka -:

£ S Tess VT 05 o5
{Kuma Ubangijinka Ya hukunta kada ku bauta wa

kéwa face Shi} [al-Isra'a: 23].
Da fadinSa - Mai girma da daukaka -
(0055653158 5 ol 4 Gpaldt AT1,236)
{Sabdda haka ku kirayi Allah, kuna masu tsarkake
addini a gare Shi, kuma k& da kafirai sun ki.} [Gafir: 14].
Haka kuma, wanda yayi la’akari da sunna ta
Annabta zai sami kulawa ta musamman ga wannan

asalin mai girma, daga wannan: Abinda aka ruwaito a
cikin Bukhari da Muslim daga Mu’az - Allah Ya yarda




da shi- cewa Annabi - tsira da amincin Allah su tabbata
a gare shi - ya ce: "Hakkin Allah akan bayinSa shi ne su
bauta maSa kada su hada Shi da komai'1.

Yana shiga karkashin imani da Allah kuma: Imani da
duk abinda Ya wajabta shi akan bayinSa, Ya kuma
farlanta shi a kan su, na shika-shikan Musulinci biyar
na zabhiri.

Su ne: Shaidawa babu abin bautawa da gaskiya sai
Allah, kuma Annabi Muhammad bawan Allah ne, da
tsaida sallah, da bayar da zakkah, da azumin watan
Ramadan da Hajjin Dakin Allah mai alfarma ga wanda
ya sami ikon tafarki zuwa gare shi, da wanin haka na
farillai, wadanda shari’a tsarkakiyya ta zo da su.

Mafi muhimmancin wadannan rukunan shine:
Shaidawa babu abin bautawa da gaskiya sai Allah,
kuma (Annabi) Muhammad Manzon Allah ne.
Wannan shaidawar tana hukunta: Tsarkake ibada ga
Allah Shi kadai, da kuma kore ta ga duk wanda ba Shi
ba, wannan shi ne ma’anar: Babu abin bautawa da
gaskiya sai Allah, wato ma’anar ta - kamar yadda
malamai suka ce - Allah Yayi musu rahama -: Babu abin
bautawa da gaskiya sai Allah, kuma gini akan hakan
shine: Duk abinda aka bautawa bayan Allah- mutum
ne ko mala’ika ko aljan ko wanin wannan -, to abin
bautawa ne ba na gaskiya ba, abin bauta na gaskiya
Shi ne Allah Shi kadai, kuma babu abokin tarayya a

1 Bukhari ne ya fitar da shi (2856), da Muslim (30).

tare da Shi, kamar yadda Allah - Mai tsarki da daukaka
- Ya ce:
ool 50 ca05b n 5035 e Bl SAT 5 407 5L, )

{Wancan! sabdda lalle ne Allah, shi ne Gaskiya,
kuma lalle ne, abin da suke kira waninSa shi ne karya.}
[al-Hajj: 62].

Kuma hakika bayani ya gabata: Cewa lalle Allah -
tsarki ya tabbata a gare Shi Ya daukaka -, Ya halicci
mutum da aljan ne domin wannan asali mai tushe,
kuma Ya umarce su da shi, kuma Ya aiko ManzanninSa
da shi, kuma Ya saukar da littattafanSa da shi; to ya
zama wajibi ga bawa ya yi la’akari da wannan sosai, ya
kuma yi tadabburinsa sosai; domin jahilci mai girma
na wannan asalin da musulmai suka fada ya bayyana
a gare shi; har ya kai sun bautawa Allah tare da
waninSa, suka juyar da tsantsar hakkinSa ga waninSa,
Allah Shi ne Abin neman taimako.

Yana daga cikin imani da Allah - tsarki ya tabba a
gare Shi - imani da cewar Shi ne Mahalicci Masani
kuma Mai juya lamuransu kuma Mai tasarrufi a cikinsu
dailiminSa da ikonSa, kamar yadda Ya ga dama - tsarki
ya tabbata a gare Shi -, kuma lalle Shine Mamallakin
duniya da lahira, kuma Ubangijin talikai baki daya,
babu Mahalicci in ba Shi ba, kuma babu Ubangiji in ba
Shi ba. Kuma Ya aiko Manzanni Ya kuma saukar da
littattafai; domin gyara bayi, da kuma kiransu ga
abinda yake tsira ne gare su da kuma gyara gare su a

nan duniya da kuma lahira. Kuma lalle Shi Allah - tsarki
ya tabbata a gare Shi -, ba Shi da abokin tarayya a
dukkanin hakan, Allah - Madaukakin Sarki - Ya ce:

(€0 1S5 20t B e b 0sh K s D)
{Allah ne Mai halittan dukkan kdme, kuma Shi ne

Wakili a kan kéme.} [al-Zumar: 62].
Kuma Allah - Madaukakin Sarki - Ya ce:

5

{Lalle ne Ubangijinku Allah ne, wanda Ya halicci
sammai da kasa a cikin kwanaki shida, sa'an nan kuma
Ya daidaita a kan Al'arshi, Yana sanya dare ya rufa yini,
yana néman sa da gaggawa, kuma rana da wata da
taurari horarru ne da umurninSa. To, Shine da halittar
kuma da umurnin. Albarkar Allah Ubangijin halittu ta
bayyanal.} [al-A'araf: 54].

Yana daga cikin imani da Allah - Madaukakin Sarki -
: Imani da sunayansSa kyawawa da kuma siffofinSa
madaukaka a littafinSa mabuwayi, kuma wadanda
suka tabbata daga ManzonSa amintacce, ba tare
juyarwa ko korewa ba, kuma ba tare da surantawa ko
kamantawa ba,

Croadl 320 535 2068 A0S 2503

{Wani abu bai zama kamar tamkarSa ba, kuma Sht

ne Mai ji, Mai gani.} [al-Shura:11].

Ta yana wajaba a tafiyar da su ba tare da surantawa
ba, tare da imani da abinda suka yi nuni akan sa na
ma’anoni masu girma, wadanda suke su ne siffofin
Allah - Mai girma da daukaka -, da kuma waijibcin
siffanta Shi - Madaukakin Sarki - da su a fuskar da ta
dace da Shi, ba tare da an kamanta halittun Sa a wani
abu daga siffofinSa ba, kamar yadda Allah -
Madaukakin Sarki - Ya ce: Kuma Allah - Mai girma da
daukaka - Ya ce

(@0, Y 28 o T8y ST 14 2 56)

{Sa'an nan kada ku bayar da wadansu misalai ga
Allah. Lalle ne Allah Yana sani, kuma ki, ba ku sani ba.}
[al-Nahl: 74].

Wannan ita ce akidar Ahlussunna wal Jama’a daga
sahabban Ma’aikin Allah - tsira da amincin Allah su
tabbata a gare shi - da mabiyansu da kyautatawa; a
sunayan Allah da kuma siffofinSa, ita ce kuma wadda
Imam: Abul Hasan al’Ash’ari - Allah Ya yi masa rahama
- ya nakalto ta a cikin littafin: “al-Makalat”, daga
malaman hadisi da Ahlussunna, kuma wasun sa daga
cikin ma'abota ilimi da imani suka nakalto ta.

Al-Auza’i - Allah Ya yi masa rahama - ya ce: An
tambayi az-Zuhri da Makhul, dangane da ayoyin da
suke bayanin siffofin Allah, sai suka ce: Ku wuce su

kamar yadda suka zo.!

Kuma al-Auza’i - Allah Ya yi masa rahama - ya fada
dai: Mun kasance mu da tabi'ai mun hadu muna cewa:
Allah - tsarki ya tabbata a gare Shi -, Yana kan
al’arshinSa, kuma muna imani da abinda ya zo a
sunna, na Siffofi"z2.

Kuma al-Walidu dan Muslim - Allah Ya yi masa
rahama - ya ce: (An tambayi Maliku da al-Awza’i da al-
Laisu dan Sa’ad, da Sufyan al-Thauri - Allah Ya yi musu
rahama -, dangane da bayanan da suka zo akan siffofin
Allah, sai baki dayansu suka ce: Ku wuce su kamar
yadda suka zo, ba tare da fadin yadda kaifiyyarsu take
ba)3.

A lokacin da aka tambayi Rabi’atu bn Abdurrahman
- malamin Maliku - Allah Ya yi musu rahama - dangane
da al-Istiwa’u (daidaituwar Allah a akan Al-arshi), sai
ya ce: al-Istiwa'u aba ce da aka Santa, amma yadda
take ba za’a iya hankalta ba, sako daga Allah yake,

1 Lalaka'i ne ya fitar da shi a Sharhu Usul al-I'itikad, (735), da
Ibnu Abdul Barr a Jami’i al-Ulum wa fadlihi (1801), saidai da
lafazin hadisan maimakon ayoyin siffofin, kuma lafazin sa
shine: “Ku ruwaito wadannan hadisan kamar yanda suka zo,
kada ku yi jayayya akan su”.

2 Al-Baihaki ne ya ruwaito shi a Al'asma’u Wal Sifat (865), Ibn
Taimiya ya Inganta isnadin sa a cikin Hamawiyya (shafi na
269), al-Zahabi ya ce a (littafin) al’Ard (2/223), maruwaitan
sa shuwagabanni ne, amintattu ne.

3 Al-Lalaka’i ne ya fitar da shi a cikin Sharhu Usul al-I'itikad
1(930), da al-Baihaki a cikin al’Asmau Was Sifat, (955).

isarwa mabayyaniya ce akan Manzo, mu kuma
gasgatawa ce a kan mu?!, Kuma a lokacin da aka
tambayi Imamu Malik - Allah Ya yi masa rahama -
dangane da hakan, sai ya ce: (Istiwa'i sanannen abu
ce, yadda ya ke kuma ba’a sani ba, imani da hakan
wajibi ne, tambaya akan hakan kuma bidi’a ce.)

Sannan ya cewa wanda ya yi tambayar: Ba ni
ganinka face mugun mutum! Sai ya yi umarnin a fitar
da shi.2. Kuma hakika an ruwaito wannan ma’anar
daga Uwar muminai Ummu Salamah, - Allah Ya yarda
daita -3.

Imam Abu Abdurrahman bn al-Mubarak - Allah Ya
yi masa rahama ya ce -:(Muna sanin Ubangijin mu -
Madaukakin Sarki - da cewar Shi Yana saman samman
Sa akan al’arahin Sa nesa da halittun Sa“.

Magaganun manyan malamai a wannan babin yana
da yawa sosai, ba zai yi wu akawo duka a wannan
lakcar ba, wanda yake son yasan mafi yawa daga

1 Al- Lalaka’i ne ya fitar da shi a cikin Sharhu Usulil I'itikad
(665), da al-Baihaki a cikin al’Asma'u Was Sifat, (868).

2 Al-Lalaka'i ne ya fitar da shi a cikin Sharhu Usulil I'itikad
(664), da Abu Nu’aim a cikin Hilyatul Auliya'u (6/325), da
al-Baihaki a cikin al’Asma‘u Was Sifat (867).

3 Al-Muzakki ya fitar da shi a cikin al’'Muzakkiyat (29), da Ibn
Baddah a cikin al'lbanah (120), da al-Lalaka'i a cikin Sharhu
Usul al-I'itikad (663).

4 Al-Darimi ne ya fitar da shi a cikin al-Raddu alal Jahmiyyah
(67), da al-Baihaki a cikin al’Asma'u Was Sifat (903).

wannan, sai ya koma ga abinda malaman sunnah suka
rubuta a wannan babin, kamar : Littafin "al-Sunnah",
na Abdullahi bn Imam Ahmad, da littafin "al-Tauhid"
na babban malami Muhammad bn Khuzaimah, da
littafin "al-Sunnah" na Abubakr bn Abu Asim, da
amsar da lbnTaimiyya ya bayar ga mutanen Hamah
(Hamawiyyah). Shi amsa ce mai girma, mai yawan
fa'idodi, - Allah Ya yi masa rahama -, ya yi bayanin
akidar Ahlussunna wal Jama’ah a fayyace, kuma ya
kawo da yawa daga maganganun su, da dalilai na
shari'ah da na hankali akan ingancin abinda da yawa
daga Ahlussunah suka fada, da bata abinda masu
husumar su suka fada.

Haka nan littafin sa mai suna al-Tadmuriyyah;
hakika ya shimfida (bayanin) matsaya, ya kuma
bayyana akidar Ahlussunnah da dalilanta wadanda
aka cirato da kuma na hankali, ya kuma vyi raddi ga
wadanda suka saba da abinda yake bayyanar da
gaskiya, kuma yana turmushe karya ga dukkan wanda
ya yi nazari ga wannan cikin ma'abota ilimi; da
kyakkyawan nufi, da kuma kwadayin sanin gaskiya. A
takaice: Ita akidar Ahlussunnah wal jama'a a babin
sunayen Allah da siffofinSa; cewa su sun tabbatar wa
Allah - tsarki ya tabbata a gare Shi - abinda Ya
tabbatarwa kanSa a cikin littafinSa, ko kuma
ManzonSa - tsira da amincin Allah su tabbata a gare
shi - ya tabbatar maSa a cikin sunnar sa, tabbatarwa

ba tare da kamantawa ba, suka tsarkake Shi - tsarki ya
tabbata a gare Shi -, daga barin kamaceceniya da
halittarSa, tsarkakewar da ta barranta daga korewa
Allah siffah; sai suka rabauta da amincewa daga cin
karo da juna. Kuma suka yi aiki da dukkanin dalilai,
domin dacewa daga Allah; domin yana daga cikin
sunnar Allah - tsarki ya tabbata a gare Shi - ga wanda
ya yi ruko da gaskiya wacce ya aiko ManzanninSa da
ita, ya kuma yi kokari akan hakan, ya tsarkake niyya
wurin neman ta; da Ya datar da shi ga gaskiya, Ya
kuma bayyana hujjar sa, kamar yadda Allah -
Madaukakin Sarki - Ya ce:

ool 33 55 a8 il e 3 Guks )
{A'a, Mun3 jifa da gaskiya a kan karya, sai ta

darkake ta, sai ga ta halakakka.} [al-Anbiya:18].

Kuma Allah - Madaukakin Sarki - Ya ce:

(@0 52305 G e V) g 05505

{Kuma b3 za su zo maka da wani misali ba, face
Mun je maka da gaskiya da mafi kyau ga fassara.} [al-
Furkan: 33].

Amma wanda ya saba wa Ahlussunnah: A cikin
abinda suka kudirce a babin sunaye da siffofi; to
hakika babu makawa cikin sabawa dalilan da aka
cirato da kuma na hankali; tare tufka da warwara a
bayyane a duk abinda zai tabbatar da shi ko ya kore
shi. Hakika al-Hafiz Ibn Kasir - Allah Ya yi masa rahama

- a Tafsirin sa shahararre, ya ambaci magana mai kyau
a wannan batu, wannan kuwa a zancen sa a daidai
fadin Allah

- Mai girma da daukaka -:
szl S0 & g G opndll gl sl 4 1555 &)

foniall

{Lalle ne Ubangijinku Allah ne, wanda Ya halitta
sammai da kasa a cikin kwanaki shida, sa'an nan kuma
Ya daidaita a kan Al'arshi.} [al-A'araf: 54].

Zai kyautu mu kawo maganar a nan; saboda girman
fa'idar ta, sai ya fada - Allah Ya yi masa rahama -
abinda ya nassanto shi:

Mutane a wannan gabar tamu suna da abin cewa
da yawa sosai, wannan ba gurin bayanin bane a
shimfide, sai a kan wannan matsayar zamu bi mabiya
magabata na gari: Malik da al-Auza;i da al-Thauri da
al-Lais bn Sa'ad, da al-Shafi'i da Ahmad bn Hambal da
Ishak bn Rahuwaihi, dama wasu daga cikin malaman
musulmai na da da na yanzu, kuma shine: Shudar da
su kamar yadda suka zo ba tare da kaifiyya ko
kamantawa ko batawa ba, abinda ke a bayyane kuma
mai gaggawa a cikin tunanin masu kamantawa to shi
abin korewa ne ga Allah, domin Allah wani abu baya
kamanceceniya da Shi daga halittarSa haka kuma

a1 s et B8 0

{Wani abu bai zama kamar tamkarSa ba, kuma Sht

ne Mai ji, Mai gani}, [al-Shura:11]. Bari dai, al’amarin
fa kamar yadda manyan malamai suka fada ne, daga
cikin su akwai Nu’aim bn Hammad al-khuza’i malamin
Imam al-Bukhari, ya ce: Wanda ya kamanta Allah da
halittarSa to ya kafirta, wanda kuma ya yi musun
abinda Allah Ya siffanta kanSa da shi to ya kafirtat,
babu kamanceceniya a abinda Allah - Madaukakin
sarki - Ya siffanta kanSa da shi ko da abinda Manzon
Sa ya siffanta Shi da shi. Wanda ya tabbatar wa Allah -
Madaukakin Sarki - abinda ayoyi fayyatattu da hadisai
ingantattu sukazo da shi; a yadda suka dace da girman
Allah, ya kuma kore wa Allah dukkanin tawaya; to
hakika ya bi tafarkin shiriyaz.

Maganar |bn Kasir ta kare, - Allah Ya yi masa
rahama -.

Yana shiga cikin imani da Allah shine: Kudurcewa
cewa imani magana ne da aiki, yana karuwa da da'a
kuma yana raguwa da sabo, kuma ba ya halatta a
kafirta wani a cikin musulmai saboda wani laifi da ya
yi wanda yake bai kai shirka da kafirci ba; kamar zina,
da sata, da cin riba, da shan kayan maye, da sabawa
iyaye da wanin haka daga manyan laifuka, muddin dai

1 Al-Zahabi ne ya ruwaito shi a cikin al’'Uluwwu (464), kuma
Albani ya ce a cikin Mukhtasarul Uluwwu (shafi na: 184),
wannan isnadin ingantacce ne, kuma maruwaitan sa
amintattu ne sanannu.

2 Tafsir Ibn Kathir (3/426 ,427).

bai halatta su ba, saboda fadin Allah - Mai tsarki da
daukaka -:
£tTES ) GUS 3,5 s ik wa 378 of Saks Y AT 5

{Lalle ne, Allah ba Ya géfarta a yi shirki da Shi, kuma
Yana gafarta abin da yake bayan wannan, ga wanda
Yake so.} [al-Nisa'a: 48]. Kuma saboda abinda ya
tabbata a hadisai mutawatirai daga Ma’aikin Allah, -
tsira da amincin Allah su tabbata a gare shi -, daga
cikin su akwai: fadin sa: "Lalle Allah Yana fitar da
wanda ya kasance a zuciyar sa akwai kwatankwacin
kwayar zarra daga wuta"1.

ASALI NA BIYU: IMANI DA MALA’IKU.
Shi kuma yana kunsar al'amurra
guda biyu:

Hakan yana kunsar al'amurra guda biyu: Lamari na
farko: Imani da mala’iku a dunkule; wannan kuwa
shine muyi imani da cewa Allah Yana da mala’iku, Ya
halicce su domin suyi maSa da'a, Ya kuma siffanta su
da cewa:

J).DJ\.))‘U)MY “‘Qjﬁji'db\a&d.l;w‘-\.b y)\,xﬁ-\ b}\&j}
Q'A Y\ Qj’.ﬂ.«.& \JJ '&Q.LL:- LA) r.@.uu\ u’\.\ LA r..&.ﬂ.\ VV‘Q}LQ.!.! aajﬁ\u f’bj

1 . Bukhari ne ya fitar da shi (22), daga hadisin Abu Sa’id al-
Khudri - Allah Ya yarda da shi -.

(@0RE0 ahs 12 35 (28]

{Kuma suka ce: "Mai rahama ya riki da." Tsarkinsa,
ya tabbata! A'a, (mald'iku) b3yi ne m3su daraja,

B3d su gabatarSa da magana, kuma su da
umurninSa suke aiki,

Yana sanin abin da yake gaba gare su da abin da
yake a bayansu, kuma ba su yin céto face ga wanda Ya
yarda, kuma slimasu sauna ne sabdda tsoronSa.} [al-
Anbiya'u: 26-28].

Su kuma nau’ika ne masu yawa; daga cikin su akwai
wadanda aka wakilta da daukar al-Arshi, daga cikin su
kuma akwai masu tsaron aljanna da wuta, kuma daga
cikinsu akwai wadanda aka wakilta domin kiyaye
ayyukan bayi. Lamari na biyu: Imani da mala’iku a
fayyace, wannan, hakan shine muyi imani da wadanda
Allah da ManzonSa suka fada mana sunayan su, kamar
Jibrilu wanda aka wakilta shi ga wahayi, da Mika’ilu da
aka wakilta ga ruwan sama, da Maliku mai tsaran
wuta, da Israfilu da aka wakilta da busa kaho. Kamar
yadda anbaton su ya zo a hadisai ingantattu, daga
cikin su: Akwai abinda ya tabbata a Sahih (na al-
Bukhari), daga Nana Aisha - Allah Yayarda daita -, lalle
Annabi - tsira da amincin Allah su tabbata a gare shi -
ya ce: «An halicci mala'iku daga haske, kuma an halicci
aljannu daga bira daga wuta, kuma an halicci (Annabi)

Adam daga abinda aka siffanta muku»1. Muslim ne ya
fitar da shi a Sahihinsa.

ASALI NA UKU: IMANI DA
LITTATTAFAI, shima yana kunsar

al'lamurra guda biyu:

Lamari na farko: Imani da littattafai a dunkule;
hakan kuwa, domin lalle Allah Ya saukar da littattafai
ga annabawanSa da ManzanninSa domin bayanin
hakkinSa, da kira zuwa gare shi, kamar yadda -
Madaukakin Sarki - Ya ce:

P el 35l s 24 iy gy 1l Wil s
bkl
{Hakika, lalle Mun aiko Manzannin Mu da hujjoji
bayyanannu, kuma Muka saukar da Littafi da sikéli
tare da su domin mutdne su tsayu da adalci.} [al-
Hadid: 25]. Kuma Allah - Madaukakin Sarki - Ya ce:
S 0l Gyt e B0 Gl AT B B AT AT 56)
{Mutane sun kasance al'umma guda. Sai Allah Ya

aiki annabawa suna masu bdyar da bishdra kuma
masu gargadi; kuma Ya saukar da Littafi da gaskiya

1 Muslim ne ya fitar da shi (2996), daga hadisin Nana A'isha -
Allah Ya yarda da ita -.

tare da su domin (Littafin) ya yi hukunci a tsakanin
mutanen a cikin abin da suka saba wa jlina a cikinsa.}
[al-Bakara: 213].

Lamari na biyu: Imani da littattafai a rarrabe; hakan
kuwa, shine muyi imani da wadanda Allah Ya ambata
daga cikin su: Kamar Attaura da Injila da Zabura da
Alkur’ani. Kuma mu kudurce cewa Alkur'ani shi ne
mafificin su, kuma cikamakin su, mai rinjaye akan su,
mai kuma gasgata su. Shine wanda ya zama wajibi
akan dukkan al'umma su bi shi, su kuma yi hukunci da
shi; tare da abinda sunnah ta inganta daga Manzon
Allah - tsira da amincin Allah su tabbata a gare shi -;
domin Allah - tsarki ya tabbata a gare Shi -,Ya aiko
ManzonSa (Annabi) Muhammad tsira da amincin
Allah su tabbata a gare shi Manzo zuwa gaba dayan
mutane da aljanu. Ya kuma saukar masa da Alkur'ani
domin ya yi hukunci da shi a tsakanin su, kuma ya
sanya shi waraka a abinda yake cikin zukata, kuma
bayani na kowanne abu, kuma shiriya da rahama ga
muminai, kamar yadda Allah - Madaukakin Sarki - Ya
ce:

00,753 (SR T8 a0 Byl Al 28 159)
{Kuma wannan Littdfi ne, Mun saukar da shi, mai
albarka ne, sai ku bi shi kuma ku yi takawa,

tsammaninku, ana jin kanku.} [al-An'am: 155]. Kuma -
tsarki ya tabbatar maSa - Ya ce:

foeabidll o5 55 b £ 06h B3 s sl e 555
{Kuma Mun saussaukar da Littafi a kanka domin
yin bayani ga dukkan kdme da shiriya da rahama da

bushara ga masu mika wuya (Musulmi).} [al- Nahl 89].
Kuma Allah - Madaukakin Sarki - Ya ce:

ol Al el Bg S A dy 8y el @ls B
e T VT 2 25 0 L &y 54 5 Nl Y 5
(ERIECERI A PPE] S
{Ka ce: "Y3& kii mutane! Lalle ne nT manzon Allah ne
zuwa gare ku, gaba daya. (Allah) Wanda Yake Shi ne
da mulkin sammai da kasa; Babu wani abin bautawa
face Shi, Yana rayarwa, kuma Yana matarwa, sai ku yi
Tmani da Allah da ManzonSa, Annabi, Ummiyyi, wanda
yake yin Tmani da Allah da kalmominSa; ku bi shi,

tsammaninku, kuna shiryuwa."} [al-A’araf, 158]. Kuma
ayoyi da suka zo da wannan ma’anar suna da yawa.

Asali na hudu: Imani da manzanni

Shima yana kunsar al'amurra guda biyu: Lamari na
farko: Imani da Manzanni a dunkule; hakan kuwa
shine mu yi imani da cewa Allah - Madaukakin Sarki -
Ya aiko Manzanni zuwa ga bayinSa daga cikin su, masu
bushara da gargadi, kuma masu kira zuwa ga gaskiya,
duk wanda ya amsa musu to ya rabauta da dacewa,
wanda kuma ya saba musu to ya komo da tabewa da
nadama, kuma cikamakin su kuma mafificin su shi ne

Annabin mu Muhammad dan Abdullahi - tsira da
amincin Allah su tabbata a gare shi -, kamar yadda
Allah - tsarki ya tabbata a gare Shi - Ya ce:

Dl sy AT, 4T 1,25 81 B s 40y)
{Kuma lalle ne, hakika, Mun aika a cikin kdwace
al'umma da wani Manzo (ya ce): "Ku bauta wa Allah,

kuma ku nisanci dagiitu."} [al-Nahl: 36]. Kuma Allah -
Madaukakin Sarki - Ya ce:

o 355552 AT Je 0 5883 Gy its G 25 L)
{Manzanni masu bayar da bushdra kuma masu
gargadi domin kada wata hujja ta kasance ga mutane

a kan Allah bdayan Manzannin.} [al-Nisa'a: 165]. Kuma
Allah - Madaukakin Sarki - Ya ce:

f gl 3155 10,25 oS5 2005 2 02T 422 56 1)

{Muhammadu bai kasance uban kdwa ba daga
mazanku, kuma amma shi ya kasance Manzon Allah
kuma cikon Annabawa.} [al-Ahzab: 40].

Lamari na biyu: Imani da Manzanni a fayyace,
hakan shine muyi imani da wanda Allah - Madaukakin
Sarki Ya ambata daga cikin su a fayyace kuma a
ayyane, ko ambaton sa ya tabbata daga Manzon Allah
- tsira da amincin Allah su tabbata a gare shi -, kamar
(Annabi) NuhU da Hud da Salihu da Ibrahim da wasun
su - tsira da amincin Allah su tabbata a gare su - da
alayen su da mabiyansu.

Asali na biyar: Imani da ranar lahira

Shi yana kunsar:

Imani da dukkanin abinda Allah Ya bada labarin sa
da Manzon sa - tsira da amincin Allah su tabbata a
gare shi - na abinda zai kasance bayan mutuwa kamar
fitinar kabari da azabar sa da kuma ni’'imar sa, da
kuma abinda zai kasance a ranar lahira na tsorace-
tsorace da tsanance-tsanance da siradi da awo (na
ayyuka) da hisabi da sakamako da yada littattafai
tsakanin mutane; akwai wanda zai karbi littafin sa da
hannun sa na dama, akwai kuma wanda zai karba da
hagu ko kuma daga bayan bayan sa.

Yana shiga cikin wannan kuma: Imani da tafki abin
gangarowa ga Annabin mu Muhammad - tsira da
amincin Allah su tabbata a gare shi - da imani da
aljanna da wuta, da ganin muminai ga Ubangijin su -
Mai tsarki da daukaka -, da kuma maganar da Zai yi da
su, da wanin haka daga abinda yazo a cikin Alkur'ani
mai girma da Sunnah ingantacciya daga Manzon Allah
- tsira da amincin Allah su tabbata a gare shi -; to ya
wajaba ga bawa yayi imani da wadannan baki daya, ya
kuma gasgata su a yadda Allah da Manzon sa - tsira da
amincin Allah su tabbata a gare shi - suka bayyana shi.

ASALI NA SHIDA: IMANI DA
KADDARA

Yana kunsar al'amurra guda hudu:

Lamari na farko: Imani da cewa Allah - Madaukakin
Sarki - hakika Ya san abinda ya kasance da wanda zai
kasance nan gaba, kuma Ya san halayen bayinSa, da
arzukan su da ajalillikan su da ayyukan su, da wanin
haka na sha’anonin su, saboda haka babu wani abinda
yake boyuwa ga Allah - Madaukakin Sarki - na hakan,
kamar yadda - tsarki ya tabbata a gare Shi - Ya ce:

e ot Ko AT 31526
{Kuma ku sani, Allah Masani ne ga dukkan komai.}
[al-Bakara: 231]. Kuma (Allah) - Mai girma da daukaka
-Yace

fede cod B, bl il 45 28 08 ¥ e A0 ElT50a.. )
{DOmin ku san lalle Allah Mai Tkon yi ne akan dukan
kdmai, kuma lalle Allah, hakika Ya kéwaye ga dukan
komai da sani.} [al-Dalak: 12].
Lamari na biyu: Imani da cewa lalle Allah Ya rubuta
dukkan abinda Ya kaddara shi kuma Ya hukunta shi,
kamar yadda Allah - Mai tsarki da daukaka - Ya ce:

(0 Bas 58 Giugg ke ST b8 6 WS 36)
{Lalle ne Mun san abin da kasad ke ragéwa daga
gare su, kuma wurinMu akwai wani littafi mai

tsaréwa.} [Qaf: 4]. Kuma Allah - Madaukakin Sarki - Ya
ce:

fons 20l a3t o 8500

{Kuma kdwane abu Mun kididdige shi, a cikin

babban Littafi Mabayyani.} [Yaseen: 12]. Kuma Allah -
Madaukakin Sarki - Ya ce:

I a5 &) 58 5 aus &) L ST G s T 1 23 T
{Ashe, ba ka sani ba, lalle ne Allah Yana sanin abin
da yake a cikin sama da kasa? Lalle ne hakan yana cikin
Littafi lalle wancan ga Allah mai sauki ne.} [al- Hajj:
70].
Lamari na uku: Imani da mashi'ar Allah abar
zartarwa, abinda Ya so yake kasancewa, wanda kuwa

bai so ba, to ba ya kasancewa, kamar yadda Allah -
tsarki ya tabbaga a gare Shi -Ya ce:

GUS G Jads T 5L.)

{Lalle ne Allah Yana aikata abin da Yake so.} [al-
Hajj: 18]. Kuma (Allah) - Mai girma da daukaka - Ya ce

(@555 oA Gk of s sty sl
{UmurninSa idan Ya yi nufin wani abu sai Ya ce
masa kawai, "Ka kasance," sai yana kasancewa (kamar
yadda Yake nufi).}
. [Yaseen: 82]. Kuma - tsarki ya tabbatar maSa - Ya
ce:

(@ el &5 Bl 2l o 91 6,408 g)
{Kuma bd z3 ku so ba sai idan Allah Ubangijin
halitta Ya yarda.} [al-Takweer: 29].

Lamari na hudu: Imani da halittar Allah
Madaukakin Sarki ga dukkanin samammu; babu wani
Mahalicci in ba Shi ba, kuma babu wani Ubangiji idan
ba Shi ba, kamar yadda - tsarki ya tabbata a gare Shi -
Ya ce:

CYRTREN F 3 S F
{Allah ne Mahaliccin dukkan kdme, kuma Shi ne

Wakili a kan kéme.} [al-Zumar: 62]. Kuma Allah -
Madaukakin Sarki - Ya ce:
555 A1 e s g b 1Sl A eans T8 Ll B
(00558 S65 N1 ¥ (0 L

{Ya ki mutane! Ku tuna ni'imar Allah a kanku. Shin,
akwai wani mai halitta wanin Allah da zai azurta ku
daga sama da, kasa? Babu wani abin bautdwa, face
Shi. To, yaya ake karkatar da ku?.} [Fadir: 3].

To shi imani da kaddara yana kunsar wadannan
lamura ne guda hudu baki dayan su, kamar yadda yake
shi ne akidar Ahlussunnah wal Jama’a; sabanin
wadanda suka musunta wasu daga cikin wadannan
daga ‘yan bidi’a.

Yana cikin lamura masu muhimmanci a
ingantacciyar akidah wacce Ahlussunnah suke kudirce
ta: So saboda Allah, da kuma ki saboda Allah, da jibinta
saboda Allah, da kiyayya saboda Allah, wannan ita ce:

Akidar Alwala’u wal Bara’u, kuma ita tana cikin imani
da Allah - Madaukakin Sarki -.

Shi mumini yana son muminai yana kuma jibintar
su, yana kuma kin kafirai yana adawa da su, kuma
wadanda suke a kan gaba a cikin muminai a wannan
al’'ummar su ne sahabban Manzon Allah - tsira da
amincin Allah su tabbata a gare shi -, kamar yadda
yake a tabbace a wurin Ahlussunnah wal Jama’a;
domin su (Ahlussunnah) suna son su (sahabbai) kuma
suna jibintar su, kuma suna kudirce cewa sune mafi
alherin mutane bayan Annabawa, saboda fadin
Annabi - tsira da amincin Allah su tabbata a gare shi -:
«Mafificin mutane (su ne) ‘yan zamani na, sannan
wadanda suka biyo su, sannan wadanda suka biyo
su»!, Bukhari Da Muslim sun hadu akan ingancinsa,

Suna kuma kudurcewa lallai mafificin su: Abubakar
al-Siddik, sannan Umar al-Faruk, sannan Usman
ma’abocin haske biyu, sannan Aliyu yardajje, - Allah Ya
yarda da su baki daya -, sannan bayan su sauran cikon
goma, sannan sauran sahabbai - Allah Ya yarda da su
baki daya -, kuma suna kamewa daga abinda ya
gudana na sabani a tsakaninsu - wato sahabban -,
kuma suna kudirce cewa su akan hakan masu ijtihadi
ne, wanda ya yi daidai yana da lada biyu, wanda kuma
ya kuskure yana lada daya.

Suna kuma son Ahlul Baitin Ma’aikin Allah - tsira da
amincin Allah su tabbata a gare shi -,wadanda suka yi

1 Bukhari ne ya fitar da shi (3651), da Muslim (2533), daga
hadisin Abdullahi dan Mas’ud - Allah Ya yarda da shi -.

imani da shi, kuma suna jibintar su, kuma suna jibintar
matan Ma’aikin Allah - tsira da amincin Allah su
tabbata a gare shi - wadanda sune uwayen muminai,
kuma suna nema musu yardar Allah baki dayan su.
Kuma suna barranta daga tsarin ‘yan Shi’a Rafidawa
wadanda suke kin sahabban Ma’aikin Allah - tsira da
amincin Allah su tabbata a gare shi -, suna zagin su,
suna wuce iyaka akan Ahlul Baiti, suna daga su sama
da matsayin su wanda Allah -Mai girma da daukaka -
Ya yi musu, kamar yadda suke barranta daga tafarkin
Nasibawa wadanda suke cutar da Ahlul Baiti da
magana ko aiki.

To wannan abin da muka ambata: Baki dayan sa
yana shiga cikin ingantacciyar akidah, wacce Allah Ya
aiko Manzon sa (Annabi) Muhammad - tsira da
amincin Allah su tabbata a gare shi - da ita, kuma ita
ce akidar da ya wajaba a kudirce ta a yi riko da ita, a
kuma tsayu a kanta, a kuma kiyayi abinda ya saba
mata, ita ce kuma akidar tawagar da ta tsira ta
Ahlussunna wal Jama’a, wacce Annabi - tsira da
amincin Allah su tabbata a gare shi - ya fada dangane
daita: « Wata tawaga ba zata gushe ba a cikin al’'umma
ta suna masu taimako a kan gaskiya, wanda ya tabar
da su ba zai cutar da su ba, har sai al’amarin Allah ya
zo alhali su suna a kan hakan»!. A cikin wata riwayar:

1 Muslim ne ya fitar da shi (1920), daga hadisin Thauban, -
Allah Ya yarda da shi -.

«Wata tawaga daga cikin al’'umma ta ba zata gushe ba
akan gaskiya tana abar taimakawa»t. Kuma - tsira da
aminci su tabbata a gare shi - ya ce: «Yahudawa sun
kasu kashi saba’in da daya, Nasara kuma sun kasu
kashi saba’in da biyu, kuma da sannu wannan
al’'ummar zata rabu kashi saba’in da uku, duka suna
wuta sai kashi daya, sai sahabbai suka ce: Wacce ce ita
ya Ma’aikin Allah? Sai ya ce: Wanda ya kasance akan
irin abinda na kasance akan sa ni da sahabbai na»2.

Akidun da suke kishiyantar

ingantacciyar akida

Wadanda suka karkacewa wannan akidar, masu
tafiya akan sabanin ta, su kuma kashi-kashi ne; daga
cikinsu: Akwai masu bautar gumaka da Mala’iku da
waliyyai da aljanu da bishiyoyi da duwatsu da wasun
su . To wadan nan ba su amsa kiran Manzanni ba, bari
dai sun saba musu sun nuna musu taurin kai, kamar
yadda Kuraishawa suka yi da kuma dangogin
Larabawa dangane da Annabin mu Muhammad - tsira

1 [bn Majah ne ya fitar da shi (3952), daga hadisin Thauban, -
Allah Ya yarda da shi -, kuma Ibn Hibban ya inganta shi
(6714), da al-Hakim (8653).

2 Tirmizi ne ya fitar da shi (2641), daga hadisin Abdullahi dan
Amr - Allah Ya yarda da shi -, al-Munawi ya ce a cikin Faidhul
kadir (5/347): "A cikin sa akwai Abdurrahman dan Ziyad al-
Ifriki, al-Zahabi ya ce: Sun raunana shi". Kuma Albani ya
inganta shi a cikin Sahihul Jami’i (5343).

da amincin Allah su tabbata a gare shi -; sun kasance
suna rokon abubuwan bautar su, don biyan bukatun
su, da kuma warakar da marasa lafiyar su, da taimako
akan makiya, kuma suna yi musu yanka, suna yi musu
alwashi, lokacin da Annabi - tsira da amincin Allah su
tabbata a gare shi -, ya yi musu inkarin hakan, ya
umarce su da tsarkake ibada domin Allah Shi kadai, sai
suka ga hakan wani bakon abu, suka yi inkarin sa, suka
ce:
(Bt 5l 1 & 15 ) 29T Jash

{Shin, ya sanya gumadka duka su zama abin
bautawa guda? Lalle wannan, hakika, abu ne mai ban
mamaki!} [Saad: 5].

(Annabi) - tsira da amincin Allah su tabbata a gare
shi -, bai gushe ba yana kiran su izuwa ga Allah, kuma
yana gargadar da su daga shirka, yana yi musu bayanin
hakikanin abinda ake kiran su zuwa gare shi; har Allah
Ya shiryar da wanda Ya shiryar, sannan bayan haka
suka shiga addinin Allah jama’a jama’a, sai Addinin
Allah ya daukaka akan sauran addinai bayan kira mai
saduwa da aka dinga yi, da kuma jihadi mai tsawo tun
daga Manzon Allah - tsira da amincin Allah su tabbata
a gare shi - da kuma sahabban sa - Allah Ya yarda da
su - da masu bin su da kyautatawa. Sannan lamura
suka canza, jahilci ya rinjayi mafi yawan halittu; sai da
yawa suka koma addinin Jahilyyah, ta hanyar wuce
iyaka ga Annabawa da waliyyai, da rokon su da kuma

neman agajin su, da wanin haka na nau’ikan shirka,
basu ma san mece ce ma’anar: Babu abin bautawa da
gaskiya sai Allah ba; kamar yadda kafiran Larabawa
suka sani, ga Allah muke neman taimako.

Wannan shirkar ba ta gushe ba tana watsuwa a
cikin mutane har zuwa wannan lokacin na mu; ta
sanadiyyar rinjayar jahilci da kuma nesa da zamanin
Annabta.

Shubuhar wadannan ‘yan bayan ita ce shubuhar
mutanan farko, ita ce fadin su:

ol e Gimat s,

{Wadannan ne macétanmu a wurin Allah}. [Yunus:
18], Da kuma fadin su:

gy BT 1T 0530 V) 2R3 G
{"Ba mu bauta musu ba face démin su kusantar da
mu zuwa ga Allah, kusantar daraja."} [al-Zumar: 3]
Kuma hakika Allah Ya bata wannan shubuhar, Ya vyi
bayanin duk wanda aka bautawa ko waye, to hakika

yayi wa Allah shirka da shi, kuma ya kafirta, kamar
yadda Allah - Madaukakin Sarki -Ya ce:

Gimat Vs O, 24ais V5 2h2E Y Ul 03 e 5,40505)
{Kuma suna bauta wa, baicin Allah, abin da ba ya

clitar dasu kuma ba ya amfaninsu, kuma suna céwa:
"Wadannan ne macétanmu a wurin Allah".} [Yunus:

18]. Sai (Allah) - tsarki ya tabbata a gare Shi - Ya mayar
musu da martani da fadin Sa:
e s dnsas ol 3 Vs ol das Vs 6,580 9
{Ka ce: "Shin, kuna bai wa Allah 1abari ne, ga abin
da bai sani ba, a cikin sammai ko a cikin kasa?
TsarkinSa ya tabbata kuma Ya daukaka daga gabin da
duk suke yin shirki da Shi."} [Yunus: 18].
Sai Allah a cikin wannan ayar Ya bayyana cewa:
Lalle bautawa wanin Sa daga Annabawa da waliyyai da
wasun su, shi ne babbar shirka, ko da masu yin ta sun

kirata da wanin hakan, Allah
- Madaukakin Sarki - Ya ce:

a7 1) B 5520 ¥ 22508 G 5T 2 e 3T il
{Kuma wadanda suka riki wadansu majibinta

wadanda ba Shi ba Allah ne Mai tsaro a kansu, kuma

kai, ba wakili ne a kansu ba.} [al-Zumar: 3]. Sannan

(Allah) - Madaukakin Sarki - Ya yi musu raddi da fadin
Sa:

§ata, 2 CsS e ssea. 5275 8t 4
5ok Y A ) O,aE2 a0 G G s S D G
S e
{Lalle Allah nd yin hukunci a tsakaninsu ga abin da
suka zama suna sab3dwa a cikinsa. Lalle Allah ba Ya

shiryar da wanda yake mai karya, mai kafirci} [al-
Zumar: 3].

Sai Allah - tsarki ya tabbatar a gare Shi -,Ya yi bayani
akan bautar su ga wani wanda ba Shi ba ta hanyar
addu’a, da tsoro da kwadayi, da makamantan haka;
kafircewa Allah ne - tsarki ya tabbata a gare Shi -,
kuma (Allah) Ya karyata su akan maganar su: Lalle
uwayengijin su suna kusantar da su izuwa gare Shi
kusasntarwa.

Akwai daga cikin akidu na kafirci wadanda suke
kishiyantar ingantacciyar akidah, kuma masu sabawa
da abinda Manzanni

- tsira da amincin Allah su tabbata agare su - suka
zo da shi: abinda mulhidai suke kudircewa a wannan
zamanin cikin mabiya Marx da Lenin da wasun su,
cikin masu kira zuwa ga ilhadi da kafirci, daidai ne an
kira hakan da sunan Ishtirakiyya ne ko Shuyu'iyyah ko
Ba’athiyyah ko ma wanin haka na sunaye, domin yana
cikin tushan wadannan mulhidan cewa: Babu Allah,
kuma rayuwa Maddah ce kawai (makunshin
wanzuwa),

Yana daga cikin Usul din su kuma: Musun tashi
bayan mutuwa, da musun akwai aljanna da wuta, da
kafircewa addinai baki dayan su, wanda ya yi nazarin
littattafan su ya kuma karanta abinda suke akan sa, zai
sani, sani na yakini, kuma babu shakka wannan akidar
(ta su) tana kishiyantar dukkanin addinai da suka zo
daga sama, kuma za ta kai masu ita zuwa ga mafi
munin makoma a duniya da lahira.

Daga cikin wadannan akidu masu kishiyantar
gaskiya: Abinda wasu daga sufaye suke kudurcewa
cewa wasu daga cikin wadanda suke cewa waliyyai
suna tarayya da Allah a jujjuya lamurra, kuma suna
tasarrufi a sha’anin talikai, ana kiran su Khudubai da
Autadu da Agwasu, da wanin haka na sunayan da suka
kage su ga abubuwan bautar su, wannan kuwa shirka
ce a Rububiyyah, kuma tana cikin mafi munin nau’ikan
shirka ga Allah - Madaukakin Sarki -.

Wanda vya vyi la’akari a shirkar mutanen farko na
Jahilyyah, ya kuma kwatanta ta da shirkar da take
yaduwa tsakanin ‘yan baya; zai samu lalle shirkar ‘yan
baya ita ce mafi girman shirka kuma mafi muni,
bayanin haka kuwa shi ne kamar haka: Lalle kafiran
larabawa a zamanin Jahilyyah sun banbanta da
abubuwa biyu: Lamari na farko: Su ba su kasance suna
shirka da Allah ba a Rububiyyah (ayyukan Allah), kadai
suna shirkar su a ibada ne, sun kasance sun yi i'itirafin
Rububiyyah (ayyukan Allah) ga Allah - Mai girma da
daukaka - Shi kadai, kamar yadda Allah - Mai tsarki da
daukaka - Ya ce:

(AT EIA s o2 L )
{Kuma lalle idan ka tambaye su: "Wane ne ya

halitta su?" Lalle ne za su ce Allah ne.} [al-Zukhruf: 87].
Kuma - Madaukakin Sarki - Ya ce:

G o 5l AT A 3T 2Vl Sl 3 S855 2 J9)

Jas Dl 5,28 2N 55 oo ol G S5l 205 o3l G )

{Ka ce: "Wane ne Yake azurtd ku daga sama da
kasa? Shin kd kuma Wane ne Yake mallakar ji da ganf,
kuma Wane ne Yake fitar da mai rai daga mamaci,
kuma Ya fitar da mamaci daga mai rai, Kuma Wane ne
Yake shirya al'amari?" To, za su ce: "Allah ne." To, ka
ce: "Shin fa, ba za ku yi takawa ba?".} [Yunus: 31].
Ayoyi da suka zo a wannan ma’anar suna da yawa
sosai.

Lamari na biyu: Cewa shirkar su a ibadah ba ta
kasance dawwamammiya ba, kawai tana kasancewa
ne a lokacin yalwa, amma a lokacin tsanani to su sun
kasance suna tsarkake ibada ga Allah, kamar yadda
Allah - Madaukakin Sarki - Ya ce:

2 150 0T ) 202 8 il 4 Gal® T T3 AT 31585 516

{To, a I6kacin da suka shiga cikin jirgin ruwa, sun
kirayi Allah suna masu tsarkake addini a gare shi, to, a
I6kacin da Ya tsirar da su zuwa ga tudun kasa, sai ga su
suna shirki.} [al-Ankabut: 65].

Amma mushirikai ‘yan baya, to su sun kara akan
mutanan farko ta fuskoki biyu: Fuska ta farko: Yadda
wasun su suke shirka a cikin Rububiyyah. Fuska ta
biyu: Shirkar su a lokacin yalwa da tsanani, kamar
yadda wanda ya cudanya da su kuma ya karanci

halayen su zai san hakan, ya ga kuma irin abinda suke
aikatawa a kabarin al-Husaini da al-Badawi da wasun
su a Masar, da kabarin al-Aidurus a Adan, da al-Hadi a
Yaman da Ibn Arabi a Sham da Sheikh Abdulkadir al-
Jilani a Irak da sauran su na kaburbura shahararru
wadanda jama’a suka wuce iyaka akansu, suka juyar
da da yawa daga hakkin Allah - Madaukakin Sarki -
zuwa can. Da kyar ka sami mai yi musu inkari akan
hakan, ya yi musu bayanin hakikanin Tauhidin da Allah
Ya aiko AnnabinSa Muhammad - tsira da amincin Allah
su tabbata a gare shi -, da Manzanni da suka zo kafin
shi - tsira da aminci su tabbata gare su -, to fa lalle mu
ga Allah muke kuma gare Shi zamu koma.

Akwai daga cikin akidun da suke kishiyantar
ingantacciyar akidah a babin sunayen Allah da
siffofinSa: Akidun ‘yan bidi’a, irin su Jahamiyyah da
Mu’utazilah da duk wanda ya bi hanyar su a kore
siffofin Allah - Mai girma da daukaka -, da soke abinda
aka ambata ga Allah - tsarki ya tabbata a gare Shi - na
siffofin cika, da kuma siffanta shi (Allah) da siffofin
abubuwan da babu su da daskararrun abubuwa da ma
abubuwan da ba za su yiwu ba. Allah Ya daukaka daga
maganar su, daukaka mai girma.

Yana kuma shiga karkashin wannan: Wanda ya
kore sashen siffofin da kuma tabbatar da wasu
sashen; kamar yadda wannan ita ce akidar Asha’irah,
kuma wadannan abinda suka tabbatar da shi zai

lazimce su, na siffofi irin wanda suka gujewa akan
siffofin da suka kore, suka yi tawilin dalilan su, sai suka
saba da wadannan dalilan na ruwaya da hankali, suka
yi tufka da warwara bayyananne a cikin hakan.

Amma su Ahlussunnah wal Jama’a, to hakika sun
tabbatarwa Allah - Madaukakin Sarki - abinda Ya
tabbatar wa kanSa ko ManzonSa (Annabi)
Muhammad - tsira da amincin Allah su tabbata a gare
shi - ya tabbatar maSa na sunaye da siffofi, ta fuskar
cika, kuma suka tsarkake shi daga barin
kamanceceniya da halittarSa, tsarkakewa da ta
barranta daga birbishin sokewa, sai suka yi aiki da
dalilan baki daya, ba su jirkita ba, kuma ba su soke ba,
sun kubuta daga tufka da warwara wanda wasun su
suka afka cikin sa, - kamar yadda bayani akan hakan
ya gabata -.

Wannan kuwa ita ce hanyar tsira, da kuma rabauta
a duniya lahira, kuma shi ne tafarki mikakke wanda
magabata na kwarai na wannan al'umma suka bi shi,
kuma babu abinda zai gyara karshen wannan
al’'ummar sai abinda ya gyara na farkon ta, wanda
yake shine bin littafin Allah da sunnar ManzonSa da
kuma barin abinda ya saba musu. Muna rokon Allah -
Madaukakin Sarki -, Ya mayar da wannan al'ummar
kan shiriyar ta, Ya kuma yawaita masu kira zuwa
shiriya a cikin ta, Ya datar da shugabannin ta da
malaman ta akan yakar shirka da yin hukunci akan ta,

da kuma tsawatarwa daga (bin) hanyoyin ta... lalle Shi
Mai ji ne kuma Makusanci. Allah shi ne Majibincin
datarwa, kuma Ya isar mana, kuma madalla da wakili,
kuma babu dabara babu karfi face da (taimakon) Sa.
Allah Ya yi dadi tsira ga bawanSa kuma ManzonSa,
Annabin mu Muhammad da alayen sa da sahabban sa.

